
Sektor kewangan memainkan
peranan penting dalam mem-
bantu ekonomi dan masyarakat
mengurangkan risiko impak pe-
rubahan iklim, kata Timbalan
Gabenor Bank Negara Malaysia
(BNM), Datuk Jessica Chew
Cheng Lian.
Beliau berkata, risiko fizikal

yang berkaitan dengan peruba-
han iklim semakin meningkat,
dibuktikan dengan penularan
penyakit berjangkit seperti CO-
VID-19 dan banjir teruk yang
berlaku pada selang masa yang
lebih pendek dan dengan intensi-
ti yang lebih besar.
Katanya, risiko peralihan

juga semakin meningkat, juste-
ru perubahan selanjutnya da-
lam dasar iklim tidak dapat die-
lakkan untuk mencapai sasaran
sifar bersih menjelang 2050.
Tambahnya, perubahan te-

knologi juga akan membawa ke-

san ekonomi dan kewangan yang
ketara kepada perniagaan dan
mereka yang membiayainya.
“Sektor kewangan mem-

punyai peranan penting mem-
bantu ekonomi dan masyarakat
mengurangkan risiko ini. Di
BNM, kami melihat perkara ini
daripada dua perspektif.
“Pertama, sebagai sebaha-

gian daripada mandat untuk
mengurus risiko kepada kestabi-
lan kewangan, kami mengharap-
kan institusi kewangan mema-
hami bagaimana pemacu risiko
berkaitan iklim boleh memberi
kesan kepada pendedahan risiko
mereka termasuk risiko kredit,
pasaran dan insurans daripa-
da aktiviti pinjaman, taja jamin
dan pelaburan.
“Kedua, kami percaya ba-

hawa sektor kewangan boleh
dan harus memainkan peranan
pemangkin dalam peralihan ke

arah ekonomi rendah karbon
melalui kawalan sumber yang
memacu ekonomi,” katanya
pada Persidangan Pembangu-
nan dan Pembiayaan Peruma-
han Hijau di Asia anjuran Caga-
mas Bhd.

Potensi perumahan hijau
Mengenai perkembangan ke-
wangan perumahan hijau,
Cheng Lian berkata, banyak
lagi yang boleh dilakukan oleh
institusi kewangan di Malaysia
bagi membuka potensi untuk
meningkatkan kewangan peru-
mahan hijau.
Beliau berkata, aktiviti pem-

biayaan semasa banyak tertumpu
kepada pengguna akhir, yang bo-
leh dikembangkankepada pemaju
dan mereka yang terbabit dalam
aktiviti pembinaan seperti juru-
tera dan pembekal bahanmentah,
dengan sebahagian besarnya ma-

sih belum diterokai.
Katanya, produk perlindun-

gan, seperti insurans perumahan
hijau juga kekal sebagai pasaran
yang belum diterokai di Malaysia
meskipun bilangan bangunan hij-
au semakin meningkat di negara
ini.

